
	№ 01/26-1/23482-2024

	Ուսումնասիրելով հիշյալ գրությամբ ներկայացված «Գնման գործընթաց կազմակերպելու մասին» ՀՀ կառավարության որոշման նախագիծը՝ հայտնում ենք հետևյալը.
 ՀՀ կառավարության 04.05.2017թ. թիվ 526-Ն որոշմամբ հաստատված կարգի 71-րդ կետի 3-րդ ենթակետի համաձայն՝  եթե գնումն իրականացվում է «Գնումների մասին» օրենքի 23-րդ հոդվածի 1-ին մասի 1-ին կետի հիման վրա, ապա մասնակիցը՝
- հայտի, ինչպես նաև որակավորման և պայմանագրի ապահովումներ չի ներկայացնում, իսկ կանխավճարի ապահովում ներկայացնում է հրավերով նախատեսված դեպքում,
-ներկայացնում է միայն գնային առաջարկ:
Վերոգրյալով պայմանավորված առաջարկում ենք որպես ավելորդ դրույթ նախագծի 2-րդ կետից հանել «՝ չկիրառելով Հայաստանի Հանրապետության կառավարության 2017 թվականի մայիսի 4-ի Ν 526-Ն որոշման Ν 1 հավելվածի 21-րդ կետի 1-ին ենթակետի «դ» պարբերության և 71-րդ կետի 1-ին ենթակետի «ա», «բ», «գ» «դ» և «զ» պարբերությունների, ինչպես նաև Հայաստանի Հանրապետության կառավարության 2017 թվականի ապրիլի 6-ի Ν 386-Ն որոշման 2-րդ կետի 1-ին ենթակետի պահանջները» բառերը:
Առաջարկում ենք նաև նախագծով սահմանել պատվաստանյութի մեկ միավորի գնման գինը, որը իր մեջ պետք է ներառի տվյալ գնման  կատարումն ապահովելու նպատակով կատարվելիք բոլոր վճարները (ծախսերը), այդ թվում` հարկերի, տուրքերի, փոխադրման, ապահովագրման ծախսերը:	
	

Ընդունվել է: Նախագիծը խմբագրվել է:

	2. ՀՀ արդարադատության նախարարություն
	25.11.2024թ.

	
	Մ/46883-2024

	«Գնման գործընթաց կազմակերպելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի բնույթն անհրաժեշտ է վերանայել և այն ընդունել անհատական իրավական ակտի տեսքով: Նշված դիտողությամբ պայմանավորված անհրաժեշտություն կառաջանա Նախագծի ուժի մեջ մտնելու ժամկետը վերանայել:
2. Նախագծի 1-ին կետով նախատեսվում է թույլատրել Հայաստանի Հանրապետության էկոնոմիկայի նախարարությանը 2025 թվականի համար «Գյուղատնտեսական կենդանիների պատվաստում» ծրագրով նախատեսված անասնաբուժության մեջ կիրառվող Բազմավալենտ, սորբինացված, կուլտուրալ, ակտիվազրկված պատվաստանյութ դաբաղի վիրուսի A Իրան 2005 և АG -VII, Օ Պան Ասիա-2, Ասիա 1, Sindh-08 և SAT-2 տիպերի դեմ պահանջվող պատվաստանյութի (այսուհետ՝ Պատվաստանյութ) ձեռքբերումն իրականացնել Ռուսաստանի Դաշնության «Կենդանիների առողջության պահպանման դաշնային կենտրոն» դաշնային պետական բյուջետային հաստատությունից, իսկ Նախագծի 2-րդ կետի համաձայն՝ սահմանել, որ Պատվաստանյութի գնումն իրականացվելու է «Գնումների մասին» օրենքի 23-րդ 1-ին մասի 1-ին կետի համաձայն՝ մեկ անձից գնման ձևով: 
Նախագծի հիմնավորման համաձայն՝ Հայաստանի Հանրապետությունում կայուն անասնահամաճարակային իրավիճակ ապահովելու, ինչպես նաև պետական բյուջեի նկատմամբ տնտեսապես առավել շահավետ միջոցառումներ իրականացնելու նպատակով Էկոնոմիկայի նախարարությունը միջոցներ է ձեռնարկել Պատվաստանյութ արտադրող՝ ռուսական, եվրոպական, իրանական ընկերությունների հետ ուղիղ բանակցությունների, աշխատանքային հանդիպումների, գնային հարցումների ձևաչափով, ինչպես նաև տեսաձայնային կապի միջոցով, որի արդյունքում.
· իրանական կողմը աշխատանքային քննարկման ընթացքում տեղեկացրել է, որ ՀՀ համար անհրաժեշտ շտամներով պատվաստանյութ չի արտադրում, 
· եվրոպական «ԲԻԱՅ» ընկերությունը 2025 թվականի համար չի կարող արտադրել պահանջվող խմբաքանակը և տեղեկացրել, որ Հայաստանյան պատվերը կդիտարկի հաջորդ տարի (պատասխան գրությունը կցվում է),
· ռուսական «Շոլկովսկի բիկոմբինատ» կազմակերպությունն առաջարկել է բարձր գնային առաջարկ՝ 1 մլ 330.75 համար ՀՀ դրամ ներառյալ առաքումը (ԱԱՀ ներառված չէ), ինչպես նաև «Շոլկովի բիոկոմբինատը» գրությամբ տեղեկացրել է, որ չի կարող մատակարարել 2025 թ համար։
· Կազմակերպության կողմից առանց հարցման գնային առաջարկ է ներկայացվել է 1 մլ համար 176.9 ՀՀ դրամ,
· աննախադեպ գնային ցածր առաջարկություն է ներկայացվել «Մեգավետ» վրացական ընկերության կողմից՝ 1 մլ համար 99.7 ՀՀ դրամ /կցվում է/ (նշված ընկերությունը երբևէ չի մասնակցել պատվաստանյութի գնման համար հայտարարվող մրցույթի և մանրամասն տեղեկատվություն ստանալու նպատակով Նախարարությունը դիմել է ընկերությանը, ինչպես նաև դիվանագիտական ուղիներով անհրաժեշտ տեղեկատվությունը ստանալու համար),
· գնային առաջարկություն է ստացվել նաև «Կենդանիների առողջության պահպանման դաշնային կենտրոնից», որը բավականին մատչելի է քան «Ինովատոր» կազմակերպության 2024 թվականին մրցույթով առաջարկված գինը:
· «Կենդանիների առողջության պահպանման դաշնային կենտրոնի» կողմից առաջարկվել է 1 մլ համար 143.63 դրամ /100 մլ՝ 50 դոզա/։ Վերջինիս կողմից Պատվաստանյութի ներմուծման ժամանակ կառաջանա ԱԱՀ-ի պարտավորություն, և 1 մլ արժեքը համապատասխանաբար կկազմի 172․4:
Այս կապակցությամբ հարկ է նկատի ունենալ, որ «Գնումների մասին» օրենքի 23-րդ 1-ին մասի 1-ին կետի համաձայն՝ գնումը կարող է կատարվել մեկ անձից, եթե՝ գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ:
Տվյալ դեպքում, Նախագծի հիմնավորումը չի բխում «Գնումների մասին» օրենքի 23-րդ 1-ին մասի 1-ին կետի պահանջներից, մասնավորապես՝ չի հիմնավորվում, որ մեկ անձից գնումը կատարվում է հեղինական և հարակից իրավունքով, կամ հատուկ կամ բացառիկ իրավունքի առկայությամբ, այլ՝ պայմանավորվում է գնային առաջարկով: Նշվածը հիմք ընդունելով՝ գտնում ենք, որ Նախագծի ընդունումը նախատեսված հիմնավորմամբ ունի վերանայման կարիք:
	
Մասամբ է ընդունվել։
Ներկայացված առաջարկի հիման վրա նախագծի հիմնավորումը լրամշակվել է:
Այն դիտարկմանը, որ հիմնավորված չէ մեկ անձից գնում կատարելը, հայտնում ենք, որ նախագիծը բխում է Հայաստանի Հանրապետության կառավարության 2017 թվականի մայիսի 4-ի N 526-Ն որոշման Ν 1 հավելվածի 3-րդ կետով սահմանված կարգավորումներից, որով պայմանավորված հիմնավորելով գնման գործընթացի առանձնահատկությունից պատվիրատուն՝ տվյալ դեպքում ՀՀ էկոնոմիկայի նախարարությունը, դիմում է Հայաստանի Հանրապետության կառավարությանը՝ հայցելով վերջինիս թույլտվությունը՝ գնումն իրականացնել առանց նշված կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ):
Ընդ որում «Գնումների մասին» օրենքի 16-րդ հոդվածի 1-ին մասի համաձայն՝ Գնումների գործընթացի կարգավորումը և համակարգումն իրականացնում է լիազորված մարմինը՝ Ֆինանսների նախարարությունը, որը նախագծով սահմանված գնում կատարելու ընթացակարգի վերաբերյալ առարկություն չի ներկայացրել։
 



